
---------------------------------------------------------------------------------------------------------
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է. 
1. 2013 թվականի փետրվարին միջհամայնքային մշակութային 2-րդ ցուցահանդեսի (մարզային «ArtExpo») և մարզային մշակութային մրցույթ-փառատոնի կազմակերպման նպատակով «Հայաստանի պետական ֆիլհարմոնիա» պետական ոչ առևտրային կազմակերպությանը որպես նվիրաբերություն տրամադրելու համար Հայաստանի Հանրապետության մշակույթի նախարարությանը 2013 թվականի առաջին եռամսյակում հատկացնել 29715.0 հազ. դրամ` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով):
2. Հայաստանի Հանրապետության մշակույթի նախարարին` սույն որոշման 1-ին կետով հատկացված գումարը «Հայաստանի պետական ֆիլհարմոնիա» պետական ոչ առևտրային կազմակերպությանը տրամադրել նվիրաբերության պայմանագրի հիման վրա:

ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը

«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը պայմանավորված է ՀՀ մարզերում և համայնքներում հոգևոր-մշակութային կյանքի աշխուժացման նպատակով միջհամայնքային մշակութային 2-րդ ցուցահանդեսը (մարզային «ArtExpo») և մարզային մշակութային մրցույթ-փառատոնը պատշաճ կազմակերպելու անհրաժեշտությամբ, մշակույթի ոլորտի 2013 թվականի գերակա խնդիրների լուծմանն ուղղված միջոցառումների իրականացմամբ, ինչպես նաև այն հանգամանքով, որ նշված ծրագրի իրականացման ծախսերը ՀՀ մշակույթի նախարարության 2013 թ. հաստատված բյուջեի «Մշակութային միջոցառումների իրականացում» ծրագրով նախատեսված չեն:
2. Ընթացիկ իրավիճակը և խնդիրները

Հանրապետության մշակութային կյանքը վերջին տարիներին դարձել է առավել աշխույժ և բազմաբովանդակ, ինչը որոշակիորեն բավարարում է բնակչության բոլոր տարիքային խմբերի հոգևոր-մշակութային պահանջմունքները և նախասիրությունները: Այդ ձեռքբերումները գնահատելու նպատակով Հայաստանում տեղական ինքնակառավարման համակարգի ներդրման 15-ամյակին նվիրված միջոցառումների շրջանակներում Հայաստանի Հանրապետության Նախագահի բարձր հովանու ներքո 2011 թվականի սեպտեմբերին Վանաձորում և Գյումրիում տեղի ունեցավ Միջհամայնքային մշակութային I-ին ցուցահանդեսը (մարզային «ArtExpo») և Մարզային մշակութային մրցույթ-փառատոնը, որի կազմակերպիչներն էին ՀՀ տարածքային կառավարման և մշակույթի նախարարությունները:

Ցուցահանդեսին ՀՀ մարզերից մասնակցեցին ավելի քան 90 քաղաքային և գյուղական համայնքներ, որոնք զբաղեցրել էին 100 միանման ձևավորված տաղավարներ ըստ մարզերի և անվանակարգերի:

ՀՀ կառավարության «ՀՀ մարզերում մշակույթի զարգացման ծրագիրը հաստատելու մասին» որոշման համաձայն դեռևս 2007 թվականից մարզերում իրականացվում է մշակույթի համաչափ զարգացման քաղաքականություն: Այս գործընթացում առավել կարևոր է ներառել ոչ միայն մարզկենտրոնները, մարզի քաղաքները, այլև փոքր գյուղական համայնքները:

4. Կարգավորման նպատակը և բնույթը

Գյուղական և քաղաքային համայնքների մշակութային գործունեության գնահատում, մեծ լսարանի առջև ներկայանալու հնարավորություն, փորձի փոխանակում:
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ մշակույթի նախարարության կողմից:

6. Իրավական ակտի կիրառման դեպքում ակնկալվող արդյունքը
ՀՀ մարզերի բնակչության բոլոր տարիքային խմբերի հոգևոր-մշակութային պահանջմունքների և նախասիրությունների բավարարում, ՀՀ մարզերում մշակույթի համաչափ զարգացման քաղաքականության իրականացում:
ՀՀ մշակույթի նախարար 



Հասմիկ Պողոսյան
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ

ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
ՎԵՐԱԲԵՐՅԱԼ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	1
	2
	3

	ՀՀ ֆինանսների նախարար

2013-01-24
N 1/4.3-2/708-13
	Միջհամայնքային մշակութային 2-րդ ցուցահանդեսի (մարզային «ArtExpo») և մարզային մշակութային մրցույթ-փառատոնի կազմակերպումը` 35,244.0 հազ.դրամի չափով, առաջարկում են իրականացնել ՀՀ 2013 թվականի պետական բյուջեով «Մշակութային միջոցառումների իրականացում» ծրագրով ՀՀ մշակույթի նախարարությանը նախատեսված հատկացումների հաշվին:


	 Չի ընդունվել:

Հայաստանի Հանրապետության կառավարության որոշման նախա​գծի ընդունումը պայմանավորված է ՀՀ մարզերում և համայնքներում հոգևոր-մշակութային կյանքի աշխուժացման նպատակով միջհամայնքային մշակութային 2-րդ ցուցահանդեսը (մարզային «ArtExpo») և մարզային մշակութային մրցույթ-փառատոնը պատշաճ կազմակերպելու անհրաժեշտությամբ, մշակույթի ոլորտի 2013 թվականի գերակա խնդիրների լուծմանն ուղղված միջոցառումների իրականացմամբ, ինչպես նաև այն հանգամանքով, որ նշված ծրագրի իրականացման ծախսերը ՀՀ մշակույթի նախարարության 2013 թ. հաստատված բյուջեի «Մշակութային միջոցառումների իրականացում» ծրագրով նախատեսված չեն:



ՀՀ մշակույթի նախարար 



Հասմիկ Պողոսյան






